
Membina Malaysia lebih saksama

Ekonomi
global belum
pulih sepenuhnya.
Malaysia turut menerima

impaknya.
Bagaimanapun ekonomi
negara kini berada dalam
landasan pemulihan yang
kukuh. Keputusan
kerajaan dan visi sektor
Swasta yang dinamik
membantu mewujudkan
asas pembangunan
ekonomi ke tahap
seterusnya”

Kita

‘ ‘ memerlukan

kerajaan yang dapat
membantu
memperkukuh sektor
Swasta. Ini bermakna,
membentuk semula dan
memperkasa sektor
awam menjadi lebih
responsif dan
bertanggungiawab
kepada keperluan sektor
Swasta dan perniagaan”

pemulihan

ekonomi, kita mesti
bertindak segera
memperkukuhkan
kedudukan Malaysia
bada masa hadapan. Dan
ini merupakan pilihan
yang perlu kita hadapi.
Untuk keluar daripada
perangkap pendapatan
sederhana iaitu saty
kedudukan yang
merbahaya kepada mana-
mana negara dalam
ekonomi global baru; atau
untuk terus kekal dengan
apa yang kita tahu dan
kita selesa serta terus
berharap agar dunia
beradaptasi dengan kita”

aesmwase

Negara perlu kepelb

ENERAJUI Kecemer-
langan Global’ tema

M bagi Invest Malaysia

2010, adalah berpadanan dengan

‘persekitaran Bursa Malaysia yang

berpandangan jauh serta aspirasi
yang dikongsi bersama bagi negara
dan perniagaan. Ia juga bertepatan
dengan apa yang ingin saya ka-
takan pada hari ini. Dalam tahun
baru, konteks baru, dan dunia yang
semakin pulih dari kemelesetan, ki-
ta perlu fokus terhadap:

® Pemulihan yang mapan dan
kukuh dalam jangka masa pendek
dan sederhana;

® Meningkatkan daya saing Ma-
laysia;

® Merancakkan pelaburan dan
pertumbuhan swasta;

® Meletakkan negara ke arah
mencapai tahap berpendapatan
tinggi; ;

® Membina ekonomi yang ino-
vatif; dan

® Transformasi nekad dan per-
ubahan ekonomi untuk memoden-
kan model ekonomi demi masa ha-
dapan.

Dua belas bulan laly, agenda ter-
sebut mungkin idealistik. Dunia
berada dalam kemelut kemelesetan
ekonomi global yang pertama. Le-
bih 20 juta pekerjaan hilang. Sum-
ber kekayaan bertrilion dolar terus
hilang. Ekonomi dunia mengalami
penguncupan Keluaran Dalam Ne-
gara Kasar (KDNK). Pengeluaran
industri dan pelaburan modal jatuh
mendadak.

Kita enggan menjadi pemerhati
pasif, justeru kita bertindak dengan
tegas dan pantas. Kita menyuntik
RMB67 bilion rangsangan fiskal, dan

- berjaya mengimbangi pelaburan

negara yang dikehendaki dan per-
belanjaan berhemat yang diperlu-
kan untuk mengurangkan defisit
bajet. Kita memperkenalkan rang-
kuman insentif dan inisiatif libe-
ralisasi sektor perkhidmatan yang
membuka peluang kepada pelabu-
ran yang berkualiti tinggi dalam
sektor utama ekonomi negara.
Kini, kita sedang menyaksikan
hasil langkah tersebut. KDNK bagi
suku keempat 2009 mencatatkan per-
tumbuhan 4.5 peratus, lebih tinggi
daripada jangkaan. Pakej rangsa-
gan menjana ratusan projek in-
frastruktur penghasilan kerja. Eks-
port kembali pulih, dan pengaliran
semula pelaburan asing yang ber-
kualiti ke Malaysia. Defisit fiskal
dijangka mengecil dari 7.0 peratus
kepada 5.6 peratus pada 2010. Indeks
pengeluaran industri kembali ku-
kuh dengan pertumbuhan 12.7 pe-
ratus pada Januari 2010. Jumlah eks-
port meningkat 37 peratus kepada
RMS52 bilion dan import bertambah
31 peratus kepada RM40 bilion.
AKktiviti sektor swasta yang po-
sitif juga amat menggalakkan. Co-
ca-Cola mengumumkan pelaburan
RM1 bilion yang mampu menjana
2,000 hingga 3,000 pekerjaan. IPO
Maxis yang bernilai beberapa bi-
lion ringgit merupakan yang ter-
besar di Asia Tenggara. JCY Berhad

juga satu contoh kebanggaan ak-
tiviti sektor swasta, di mana ia ber-
mula sebagai syarikat yang kecil
dan kini, menghasilkan 25 peratus
daripada pengeluaran pemacu ca-
kera keras dunia. Melangkah ke
hadapan, pegangan kerajaan dalam
pasaran akan dikurangkan, modal
akan dijana, inovasi dipupuk dan
kekayaan dihasilkan bagi memberi
kemudahan untuk mengembang-

" kan lagi ekonomi Malaysia.

Ekonomi global belum pulih se-
penuhnya. Malaysia turut meneri-
ma impaknya. Bagaimanapun eko-
nomi negara kini berada dalam lan-
dasan pemulihan yang kukuh.
Keputusan kerajaan dan visi sektor
swasta yang dinamik membantu
mewujudkan asas pembangunan
ekonomi ke tahap seterusnya.

CABARAN YANG DIHADAPI

Sebagai kerajaan - dan Perdana
Menteri - aspirasi kita untuk Ma-
laysia dan rakyat, adalah lebih jauh
dan bukan sekadar membimbing
negara ke arah pemulihan ekono.
mi. Justeru, segala usaha yang di-
laksanakan sejak beberapa tahun
lepas akan sia-sia jika kita kembali
ke status asal. Saya berjanji: kita
akan bekerja tanpa mengenal penat
lelah untuk membangun serta me-
laksanakan pembaharuan ekonomi
untuk terus berkembang, untuk
perniagaan berjaya dan yang paling
utama untuk kemakmuran rakyat.

Ekonomi dunia - sebelum dan
khususnya sejak krisis kewangan,
mengalami perubahan ketara. Polisi
sebelum ini yang memacu pertum-
buhan tinggi dan membantu me-
ngurangkan kemiskinan tegar, tidak
lagi memadai untuk meningkatkan
tahap pendapatan dan mewujudkan
ekonomi berpendapatan tinggi. Kita
tidak boleh hanya bergantung ke-
pada modal baru untuk menjana
pertumbuhan. Sebaliknya, menggu-
nakan modal ini secara lebih efektif
untuk meningkatkan produktiviti,
nerangsang inovasi dan meningkat-
kan kemahiran tenaga kerja. Jika
kita tidak bertindak pantas menge-
nal pasti halangan dan bertindak
balas secara efektif terhadap per-
ubahan persekitaran ekonomi, kita
akan menghadapi risiko kehilangan
daya saing. i,

Kita tidak boleh lagi bergantung
pada beberapa sektor ekonomi un-
tuk memacu pertumbuhan. Kita
perlu mempelbagai dan memberi
insentif kepada industri strategik
baru yang kita mempunyai kepa-
karan, kekuatan dan potensi untuk
lebih berjaya. Selaras ini, kita ha-
r'us memberi pertimbangan kepada
manfaat yang boleh diperoleh da-
ripada kompetensi tenaga kerja Ma-
laysia di dalam dan Iuar negara.
Mereka — dengan sokongan bakat
asing - mampu menyumbangkan
kecerdasan minda, modal- intelek-
tual dan kemahiran untuk mem-
bantu merealisasikan matlamat ki-
ta. Saya menjemput rakyat Malay-
sia yang telah meninggalkan tanah
air kembali dan bersama-sama

menggembleng tenaga dalam pro-
ses transformasi ini.

Sistem pendidikan perlu dikaji
secara berterusan dan ditambah
baik untuk melahirkan tenaga kerja
masa depan, dengan komitmen ke-
pada program berasaskan merit. Ini
akan mendorong kecemerlangan
dan memupuk graduan berbakat
yang cemerlang dari segi pemikiran
kreatif dan strategik serta kema-
hiran keusahawanan dan kepimpi-
han yang akan memacu kejayaan.

Kita memerlukan kerajaan yang
dapat membantu memperkukuh
sektor swasta. Ini bermakna, mem-
bentuk semula dan memperkasa
sektor awam menjadi lebih respon-
sif dan bertanggungjawab kepada
keperluan sektor swasta dan per-
niagaan.

Kita juga mengenal pasti bebe-

rapa polisi yang berjaya mencapai

tujuannya pada era sebelum ini,
namun kini mungkin menjadi peng-
halang kepada kejayaan, merencat
pasaran dan meletakkan kita dalam
kedudukan yang kurang berdaya
saing. Sebagai contoh, kerajaan se-
dang berunding untuk mengubah
struktur polisi fiskal yang akan me-
naksir semula sistem subsidi yang
wujud di Malaysia dan meluaskan
punca kutipan hasil melalui cada-
ngan pengenalan cukai barangan
dan perkhidmatan. Langkah ini
akan membawa Malaysia sejajar de-
ngan keadaan norma antarabangsa
dan mengurangkan kebergantu-
ngan terhadap industri, perniaga-
an dan pembayar cukai. Ini penting
untuk membolehkan kita terus
maju bersama sebagai satu negara,
di samping meningkat dan mengu-
kuh program jaringan keselamatan
untuk menyokong kebajikan rakyat
yang mudah terjejas.

Secara keseluruhan, kekurangan

EXCELLENCE

NAJIB berucap di Invest Ma]aysia 2010 di Kuala Lumpur, semalam.

ini menjelaskan keadaan pelaburan
swasta Malaysia yang masih belum
pulih ke paras sebelum krisis ke-
wangan Asiakerana ini boleh mem-
beri ancaman pada usaha menja-
dikan negara sebagai destinasi pe-
laburan asing dan tempatan.

Menangani isu-isu ini bukan saja
perlu mempunyai visi yang jelas
dan polisi yang betul tetapi juga
memerlukan iltizam politik yang
jitu, pelaksanaan yang efektif dan
sokongan rakyat yang sepadu. Ada-
kah kita mempunyai semangat dan
keberanian untuk keluar dari pe-
rangkap ekonomi berpendapatan
sederhana? Saya Percaya kita perlu
mencapai persetujuan bersama me-
ngenai isu ini. Memandangkan per-
tumbuhan ekonomi semakin pulih,
sesetengah pihak mempersoalkan
keperluan untuk segera mengubah
tabiat lama. Kini, terdapat seruan
untuk melindungi status sedia ada.
Kita jangan mudah terpedaya. Kita
‘memerlukan cara baru untuk ber-
tindak. Dengan pemulihan ekono-
mi, kita mesti bertindak segera
memperkukuhkan kedudukan Ma-
laysia di masa hadapan. Dan ini
merupakan pilihan yang perlu kita
hadapi. Untuk keluar daripada pe-
rangkap pendapatan sederhana ia-
itu satu kedudukan yang merba-
haya kepada mana-mana negara da-
lam ekonomi global ‘baru; atau
untuk terus kekal dengan apa yang
Kita tahu dan kita selesa serta terus
berharap agar dunia beradaptasi
dengan kita. Pilihan kita dan tugas
kerajaan adalah terus menerajui
polisi ekonomi yang berjaya dalam
industri berpengetahuan masa ha-
dapan, dengan pekerjaan bergaji
tinggi dan kemakmuran yang boleh
dikongsi bersama.

‘ ‘ Tiga prinsip yang
jelas terhasil

daripada laporan NEAC

— pertama, berpendapatan
tinggi, kedua, kemapanan dan
ketiga, keterangkuman
(inclusive). Ketiga-tiga prinsip
ini akan memacu kemajuan
ekonomi menjadi sebuah
negara membangun '
sepenuhnya,; meletakkan
kedudukan negara yang
berdaya saing secara strategik
di dalam ekonomi serantau dan
global, persekitaran yang
mapan dan kualiti kehidupan
secara menyeluruh” '
‘ ‘ Laporan NEAC
menggariskan

pandangan bahawa mekanisme
sebelum ini yang menumpukan
pada penetapan sasaran, kini
perlu memberi fokus kepada
pelaburan bina upaya yang
berdedikasi dan berstruktur di
mana ia membolehkan
Bumiputera meraih manfaat
daripada peluang baru dalam
ekonomi. Selanjutnya, akses
dan peluang latihan yang lebih
saksama bagi meningkatkan
kemahiran dan keupayaan
untuk mendapat pekerjaan
akan diberi keutamaan kepada
semua rakyat Malaysia™

‘ ‘ Dalam sektor
elektrik dan .
elektromk (E&E), Malaysia
boleh memanfaatkan
sepenuhnya kelebihan sebagai
peneraju awal. Berbekalkan
asas yang kukuh, masa
hadapan Malaysia dalam
sektor ini perlu ditekankan
bukan saja dalam pembuatan
tetapi dalam penyelidikan,
pembangunan serta rekaan.,
- di mana syarikat Malaysia
memacu tnovasi dan bukan
hanya mengimportnya”

MEB pastikan setiap rakyat menyumbang, kecapi

LAPORAN NEAC
Pada hari ini, kita akan mengambil satu
langkah penting dalam perjalanan tersebut.
Teras utama agenda polisi panjang merupakan
model ekonomi baru - yang akan disepadukan
dalam Rancangan Malaysia Ke-10 dengan visi
jangka masa yang lebih panjang yang akan
dilaksanakan melalui Rancangan Malaysia Ke-
11. In1 akan mengubah ekonomi Malaysia men-
jadi satu ekonomi yang berpendapatan tinggi
dan mempunyai pertumbuhan berkualiti da-
lam abad yang mendatang.
Model Ekonomi Baru (MEB) merupakan tun-
-Jang penting kepada Malaysia yang sedang
dibentuk, struktur yang akan berkhidmat ke-
pada masyarakat kita pada masa akan datang.
Sebagai metafora, fikirkan sebuah rumah yang
disinari mentari Malaysia. Kita memerlukan
bumbung - falsafah yang merangkumi kese-
mua bahagian binaan ini. Dalam situasi ini,
1Malaysia merupakan bumbung tempat Kkita
sama berteduh. Program Transformasi Ke-
rajaan (GTP) - satu program penyampaian
dalam enam Bidang Keberhasilan Utama -
merupakan satu tiang asas kepada rumah ini.
Tiang asas kedua ialah Pelan Transformasi
Ekonomi yang akan membangunkan MEB.
Dan lantainya, asas di mana kesemua rakyat
Malaysia terus bergerak ke hadapan adalah
Rancangan Malaysia Ke-10 dan Ke-11.

‘Selepas beberapa bulan saya menjadi Perdana
Menteri, saya menubuhkan Majlis Penasihat
Ekonomi Negara (NEAC) iaitu badan bebas
yang ditugaskan mengkaji ekonomi negara se-
cara terperinci. Saya meminta majlis ini mem-
berikan cadangan berani tetapi praktikal untuk
melaksanakan MEB bagl mengubah ekonomi
Malaysia. Saya dengan ini mengumumkan ba-

. hawa telah menerima laporan NEAC ini.

Laporan Ini secara telusnya menyatakan
keadaan ekonomi masa kini, kekuatan dan
kelemahan - serta menilai polisi semasa dan
bidang berpotensi untuk dijadikan tumpuan
pada masa akan datang. [a merupakan analisis
yang komprehensif dan berpandangan jauh.

Pada hari ini, saya dan anggota Kabinet -
bersama-sama ahli jawatankuasa NEAC - akan
memulakan pertimbangan terperinci menge-
nai cara untuk kita maju, terutama dalam kita
beralih dari laporan ini kepada pelan tindakan
masa depan. MEB mempunyai implikasi yang
meluas untuk semua rakyat dan Kkita tidak
mampu mengabaikan pandangan mereka me-
ngenail perkara ini. Seperti pelabur, kerajaan
juga menitikberatkan ketelusan yang tinggi.
Sama ada dalam bajet mahupun GTP. ribuan
penduduk awam terlibat dalam proses ini, saya
telah mengarahkan laporan ini diterbitkan

“dan mudah dicapai oleh masyarakat umum.

Dengan ini kita dapat mengumpulkan input
dan memberi peluang untuk mereka terlibat
sama dalam proses membuat keputusan. Ha-
nya melalui konsultasi bersama rakyvat dan
semua pihak lain yang berkepentingan, maka
kita akan mampu mencapai perancangan yang
kukuh, meyakinkan dan efektif dalam me-
laksanakan MEB.

Saya telah menekankan sebelum ini bahawa
era ‘Kerajaan tahu segalanya’ telah berakhir.
Rakyat — dan golongan seperti pemimpin per-
niagaan dan pelabur - ingin serta layak untuk
melibatkan diri dalam proses pembuatan po-
lisi. Kita perlu membangunkan pendekatan
lebih konsultatif dalam melibatkan pihak ber-
kepentingan paling utama. Hanya melalui-pro-
ses 1tu, kita boleh meluaskan pandangan, men-
cabar pemikiran dan membantu membina ke-
telusan dan keterbukaan semua ke arah yang
betul. Inilah hala tuju yang akan kita ambil.
Rakyat didahulukan.

PRINSIP MEB
Seterusnya, saya ingin menetapkan tiga
prinsip yang saya percaya akan menjadi pe-
nunjuk kepada pemikiran negara dan pem-
bangunan MEB. Saya mahu - seperti mana

yang digariskan Pengerusi NEAC, Senator Tan
Sr1 Amirsham A Aziz — untuk kita semua
membayangkan kesan MEB pada masa akan
datang dan makna MEB terhadap diri kita dari
segl individu dan perniagaan.

Tiga prinsip yang jelas terhasil daripada
laporan NEAC - pertama, berpendapatan ting-
gl, kedua, kemapanan dan ketiga, keterang-
kuman (inclusive). Ketiga-tiga prinsip ini akan
memacu kemajuan ekonomi menjadi sebuah
negara membangun sepenuhnya: meletakkan
kedudukan negara yang berdaya saing secara
strategik di dalam ekonomi serantau dan glo-
bal, persekitaran yang mapan dan kualiti ke-
hidupan secara menyeluruh.

Kita perlu bertanya soalan asas ini: Adakah
MEB mi menjana pekerjaan berpendapatan ting-
gl dl mana rakyat mendapat manfaat daripada
ekonomi yang berdaya saing dan cara hidup yang
lebih baik? Inilah intipati (raison d'étre) bagi
MEB. Kita mahu melihat Malaysia melakukan
lonjakan kuantum daripada pendapatan tahu-
nan perkapita AS$7,000 kepada AS$15,000 dalam
tempoh 10 tahun. MEB hendaklah dibina dari
sini. Ia bukan tugas mudah, tapi menjanjikan
pulangan lumayan jika kita mampu melakukan
transformasi ini. Cabaran kita adalah bagai-
mana melakukannya. Ini bermaksud, memba-
ngunkan sektor sedia ada dan memaksimumkan
potensi sektor baru melalui inovasi.

Mewujudkan negara berpendapatan tinggi
bermakna upah pekerja lebih tinggi bagi ke-
seluruhan ekonomi disebabkan pertumbuhan
bukan saja daripada modal, tetapi juga pro-
duktiviti yang tinggi melalui penggunaan ke-
mahiran dan inovasi, koordinasi yang diper-
baiki, pen] enamaan yang kukuh dan mematuhi
plawaian antarabangsa dan hak harta inte-
lektual. Ekonomi yang berasaskan pengeta-
huan, pelaburan dalam teknologi baru, kema-
hiran yang pelbagai, innovasi dan kreativiti,
serta peningkatan kompetensi adalah pemacu
kepada prestasi sektor awam dan swasta. Kita
mengharapkan pelaburan dan persaingan un-
tuk bakat terbaik melalui pembayaran upah
yang tinggi. Malah, pekerja kolar biru juga
akan diberi upah berdasarkan peningkatan
kompetensi dimiliki, dengan prestasi mereka
diukur berdasarkan tanda aras pesaing an-
tarabangsa. Semakin banyak kemahiran, tang-
gungjawab lebih besar dan pekerjaan lebih baik
serta berpendapatan tinggi.

Antara penemuan lain, laporan NEAC turut
memberi penekanan bahawa sehingga hari ini
80 peratus tenaga kerja mempunyai taraf pen-
didikan sehingga SPM yang setaraf dengan O-
levels. Perkara ini tidak sejajar dengan ekonomi
berpendapatan tinggi yang kita aspirasikan.
Kita perlu pendidikan berterusan, latihan kerja
praktikal dan latihan semula kemahiran bagi
memanfaatkan sepenuhnya teknologi baru.
Dan dengan membangunkan tenaga Kkerja ber-
kemahiran tinggi di mana produktiviti dan daya
saing memacu pertumbuhan, kos menjalankan

perniagaan akan sentiasa berdaya saing ber-
ikutan penggunaan modal lebih efisien serta
memberi penekanan terhadap pekerja berkua-
liti. Ini bermakna, pengurangan kebergantu-
ngan terhadap tenaga buruh asing yang tidak
berkemahiran, dan lebih penumpuan kepada
pekerja pelbagai kemahiran yang boleh me-
ningkatkan produktiviti. Perubahan ini juga
memerlukan kerajaan turut meningkatkan kua-
1it1 dan produktiviti pekerjanya. Saya percaya
kita telah memulakan usaha melalui GTP. an-
taranya meningkatkan infrastruktur negara
serta memperbaiki akses kepada pendidikan
yang berkualiti.

Kedua, MEB mesti bertunjangkan komitmen
terhadap penjanaan pertumbuhan yang ma-
pan, bukan saja dari sudut prestasi ekonomi
negara Kkita, bahkan perlu mengambil kira
kesan pembangunan ekonomi ke atas perse-
kitaran dan sumber asli yang tidak ternilai.
T1ada makna kita terlalu mengejar masa depan
dengan kekayaan melimpah-ruah, jika sumber
alam dan nilai masyarakat terhakis yang bakal
dihadapi generasi akan datang. Pilihan ini
tidak wajar dan amat sia-sia sekali. Kita boleh

memiliki pendekatan ekonomi yang mantap
dan dinamik, tetapi mesti berupaya meme-
lihara negara kita yang dicintai demi generasi
akan datang. Pertumbuhan ekonomi yang ting-
gl dan mapan hendaklah selari dengan pe-
muliharaan alam sekitar. Seperti saya nya-

takan semasa penubuhan NEAC, pencapaian

berasaskan kekayaan semata-mata belum me-
madal. Bukan saja saya mahukan rakyat mem-
peroleh pendapatan lebih tinggi, tetapi juga
menikmati kehidupan lebih sempurna. Me-
ningkatkan kualiti hidup mestilah menjadi
sebahagian daripada adunan MEB.

Akhir sekali, adakah MEB melibatkan ke-
terangkuman? Kita perlu mengambil Kkira
penggemblengan potensi rakyat, dan sama-
sama menikmati hasil kemakmuran negara
yang semakin berkembang.

Keterangkuman atau penyertaan menyelu-
ruh adalah prasyarat utama bagi memupuk
semangat kekitaan dan pemuafakatan di da-
lam MEB. Saya mengambil kesempatan ini,
untuk menyentuh isu penyertaan menyeluruh
MEB di mana tidak ada seorang pun terpinggir
dalam menyumbang dan mengecapi hasil pen-
janaan kekayaan seiring kemajuan negara.
Walaupun dari segi realiti, mustahil untuk
mencapai kesaksamaan sempurna dalam eko-
nomi global dan terbuka, masyarakat yang
berteraskan penyertaan bersama, mampu me-
mastikan kita boleh mengurangkan jurang
ketidaksamaan, membantu mereka yang pa-
ling memerlukan, dan melibatkan penyertaan
semua rakyat yang berkebolehan dalam usaha
melahirkan tenaga kerja berdaya saing.

Dalam mengubah pendekatan dengan me-
ngambil kira cabaran baru ini, ia memerlukan
kita mengubah pemikiran rakyat. Dalam jang-
ka masa pendek, tentu ada tentangan hebat.
Sebahagian sektor ekonomi mungkin terjejas.
Proses pembaharuan tidaklah mudah dan ten-
tunya akan mengalami kesukaran. Namun.

bagi membina kekuatan jangka panjang ne-
gara, Kita tidak boleh berterusan membela-
kangi isu ini. Jika kita benar-benar mahu
menyelesaikan isu ketidaksamarataan dan
menjadi contoh di rantau ini, kita perlu ber-
tindak segera melakukan perubahan.

TINDAKAN AFIRMATIF SEBAHAGIAN
DARIPADA PENYERTAAN MENYELURUH

Dasar Ekonomi Baru (DEB) dengan tinda-
kan afirmatif telah berjaya dilaksanakan se-
lama 40 tahun yang lalu, mengimbangkan stra-
tegi pertumbuhan ekonomi negara kita dengan
keperluan menangani ketidaksamarataan st-
ruktur ekonomi dan memupuk keharmonian
sosial. Kadar kemiskinan berjaya dikurang-
kan dengan ketara kepada 3.7 peratus pada
masa Ini. Namun, bilangan isi rumah ber-
pendapatan rendah masih banyak di Malaysia.
Kerajaan kini berhadapan masalah abad ke-21
yang memerlukan pendekatan baru untuk me-
nyelesaikannya.

Laporan NEAC menggariskan pendekatan
untuk menangani kemiskinan dan juga mem-

hasil kekayaan

perbaharui polisi afirmatif dalam konteks eko-
nomi baru dan lebih berdaya saing. Ini akan
menjadi sebahagian daripada proses konsulta-
si awam. Sungguhpun demikian, kerajaan ber-
pendapat 1a mempunyal kewajaran untuk per-
timbangan dan saya ingin menggariskan pa-
rameter lebih menyeluruh.

Keutamaan adalah untuk membasmi kemis-
Kinan tanpa mengira kaum. Kita tidak akan
mencapai ekonomi berpendapatan tinggi, ma-
pan dan melibatkan penyertaan menyeluruh
tanpa menangani masalah jurang pendapatan.

Justeru, perlu KkKita memperbaharul polisi
afirmatif terhadap MEB yang akan memberi
tumpuan kepada usaha meningkatkan tahap
pendapatan semua golongan yang kurang ber-
nasib baik. Ia akan memberi fokus terhadap
keperluan seluruh rakyat — mereka yang ting-
gal di rumah panjang di Sabah dan Sarawak
serta golongan miskin luar bandar di Seme-
nanjung Malaysia yang sering tersisih dari-
pada aktiviti ekonomi negara. Nelayan, pe-
niaga kecil dan petani juga tergolong dalam
kategori ini. Begitu juga Orang Asli dan pen-
duduk bandar berpendapatan rendah yang be-
kerja keras menyara kehidupan dalam Kkea-
daan ekonomi sukar. Sehubungan ini, laporan
NEAC mencadangkan fokus diberikan terha-
dap kumpulan 40 peratus strata pendapatan
terendah - dari segi individu dan wilayah.
Mereka golongan kurang bernasib baik yang
masih memerlukan perhatian khusus.

Matlamat akhirnya, tiada rakyat Malaysia
hidup dalam kemiskinan, semua mendapat
peluang untuk berjaya dan berkongsi kemak-

muran negara. Sementara terdapat di kala- -

ngan mereka masih bergelut dalam keadaan
sukar dengan berpendapatan rendah, Kita
akan sentiasa memberikan sokongan khas un-
tuk membantu mereka keluar daripada pe-
rangkap kemiskinan.

Sejak berdekad lamanya, DEB menjadi kayu
pengukur pencapaian utama masyarakat, satu
polisi yang saya sokong dan terima sepenuh-
nya. Objektif asalnya masih relevan, namun,
sudah tiba masa untuk kita menilai kembali
pelaksanaan DEB. Kita akan menyasarkan
pencapaian matlamat yang sama tetapi dengan
mengubah cara melaksanakannya. Oleh itu,
dasar afirmatif yang diperbaharui akan di-
‘laksana berdasarkan empat prinsip, ia perlu:

® mesra pasaran,

® berdasarkan merit;

® telus; dan

® berdasarkan keperluan.

Sebagail contoh, salah satu pertimbangan
penting adalah mewujudkan proses tender
yang kompetitif dan telus, dengan peraturan
yang tetap dan jelas bagi seluruh komuniti
Bumiputera yang terdiri daripada kedua-dua
kaum Melayu dan pribumi lain. Ini adalah
pemantapan dasar Kita bagi menghadapi kea-
daan ekonomi baru, di mana keterangkuman
merupakan komponen penting di dalam MEB.
Secara praktiknya, pendekatan ini bermakna
sokongan kepada Bumiputera dipertingkat-
kan, di mana ia berdasarkan kepada keperluan
dan bukannya bangsa. Bumiputera masih ma-
joriti dalam kumpulan yang mudah terjejas,
walaupun dalam pelbagai pendekatan, semen-
tara pendekatan baru akan membantu mereka
daripada kumpulan berpendapatan rendah.
Pendekatan ini sebahagian besarnya masih
memanfaatkan komuniti Bumiputera dan
pada masa sama, memberi manfaat kepada
komuniti lain yang kurang bernasib baik.

Dalam menilai pencapalannya, pengagihan
yang adil hendaklah merangkumikeseluruhan
spektrum pengukuran kekayaan seperti pe-
milikan ekuiti, aset kewangan dan bukan ke-
wangan lain serta akses kepada peluang men-
jana kekayaan seperti konsesi jangka panjang
dan kontrak. Malahan dari segi pengukuran
pemilikan, ia perlu melangkaui aspek ekuiti
termasuk harta benda lain, aset perniagaan
seperti peruncitan, harta tanah, bangunan ko-
mersial, harta intelek dan perkhidmatan lain
serta perjawatan dalam pengurusan. Satu con-
toh yang baik ialah pembangunan semula

Kampung Baru, yang merupakan peluang pen-
janaan kekayaan secara holistik yang men-
dalam dan melangkaui pemilikan ekuitl. Saya
telah mengarahkan NEAC menyediakan rang-
ka kerja terperinci untuk melaksanakan mo-
del afirmatif baru berdasarkan mekanisme
telus dan berasaskan pasaran untuk mencapai
pengagihan saksama, manfaat daripada eko-
nomi berpendapatan tinggi.

Laporan NEAC menggariskan pandangan ba-
hawa mekanisme sebelum ini yang menum-
pukan pada penetapan sasaran, kini perlu mem-
beri fokus kepada pelaburan bina upaya yang
berdedikasi dan berstruktur di mana ia mem-
bolehkan Bumiputera meraih manfaat dari-
pada peluang baru dalam ekonomi. Selanjutnya,
akses dan peluang latihan yang lebih saksama
bagi meningkatkan kemahiran dan keupayaan
untuk mendapat pekerjaan akan diberi keuta-
maan kepada semua rakyat Malaysia.

Pendekatan ini berasaskan pengalaman kita
dalam melaksanakan tindakan afirmatif se-
lama ini. Apabila dasar ini dilaksanakan de-
ngan telus, adil dan dengan kaedah lebih ber-
wibawa, ia akan menjurus kepada pencapaian
lebih baik. Akan tetapi, setelah sekian lama,
pelaksanaan tindakan afirmatif tidak mene-
pati golongan sasaran yang amat memerlukan.
Terdapat persepsi yang menggambarkan ba-
hawa bukan Bumiputera tidak mendapat man-
faat daripadanya sehingga kini, walaupun fak-
ta dan data menunjukkan sebaliknya. Justeru,
kita perlu menukar persepsi ini dengan prin-
sip baru tindakan afirmatif yang dinyatakan
sebelum ini. Kita tidak boleh lagi bertolak-
ansur dengan amalan yang menyokong aktiviti
rent-seeking dan patronage, yang sekian lama
menjejaskan matlamat murni DEB. Penyer-
taan menyeluruh diperlukan, di mana semua
rakyat Malaysia dapat menyumbang dan me-
ngambil manfaat daripada pertumbuhan eko-
nomi — perlu menjadi teras utama bagi se-
barang pendekatan ekonomi baru.

Ini adalah prinsip yang ingin saya lihat
sebagai panduan dalam fasa konsultasi se-
terusnya. Bolehkah kita membina model baru
berlandaskan ekonomi berpendapatan tinggi,
mapan dan penyertaan menyeluruh di mana
kita semua dapat menikmati kemakmuran?
Saya percaya kita semakin menghampiri sa-
saran. Saya percaya ada sokongan padu da-
ripada rakyat Malaysia. Saya juga percaya —
dengan kepintaran dan Kkreativiti rakyat dan

- golongan peniaga dan usahawan Malaysia -

kita boleh dan akan merealisasikan aspirasi
ekonomi nasional 1tu.

DARIPADA PRINSIP KEPADA
SEBUAH PELAN
Persoalannya bagaimana menuju ke sana?
Usaha kerajaan dan NEAC masih belum se-
lesai dengan pembentangan laporan awal ini.
Pendekatan ini mempunyai dua peringkat. Ki-
ni, kita perlu memastikan konsultasi yang
menyeluruh dan mantap dan kemudiannya,

e e e e e

membangunkan rangka kerja (blueprint) atau
pelan hala tuju pelaksanaan MEB yang ter-
perinci serta perubahan ekonomi yang akan
dilaksanakan. Umpamanya, kumpulan Kkerja
seperti lab yang menerajui pembangunan GTP
di bawah NKRA akan diadakan, yang disertal
sektor awam dan swasta bagi memacu strategi
MEB, yang akan membawa Kkepada laporan
kedua pelan hala tuju yang lebih terperinci.
Malah, kita akan membangunkan Program
Transformasi Ekonoml bagi melaksanakan
MEB ini.

Bagi merealisasikan transformasiini, NEAC
menggariskan inisiatif pembaharuan strate-
o1k.

Lapan Inisiatif Pembaharuan Strategik akan
bertumpu kepada:

1) Menyuburkan kembali sektor swasta un-
tuk menerajui pertumbuhan ekonomi;

2) Membangun tenaga kerja yang berkualiti
dan mengurangkan kebergantungan kepada
pekerja asing;

3) Mewujudkan ekonomi domestik yang ber-
daya saing; |

4) Memperkukuhkan sektor awam;

5) Melaksanakan tindakan afirmatif yang
telus dan mesra pasaran;

6) Membina infrastruktur yang berasaskan
pengetahuan;

7) Meningkatkan sumber pertumbuhan
dan

8) Memastikan pertumbuhan yang mapan.

Semua lapan inisiatif ini saling melengkapi
dan kesannya merentasi semua sektor eko-
nomi. Ketiga-tiga matlamat MEB memerlukan
kita mencapai pertumbuhan KDNK lebih tinggi
untuk dekad seterusnya. Oleh yang demikian,
dasar vang perlu kita laksanakan mestl me-
nyentuh isu asas, bagi memastikan momentum
pertumbuhan dapat dipercepatkan melalui
pendekatan holistik untuk menghapuskan se-
mua halangan. Matlamat in1 memberi pene-
kanan kepada bina upaya dan bukanlah hanya
pembangunan negara semata-mata, sebagai
langkah mencapal pembangunan mapan.

Sebagal tambahan kepada laporan NEAC,
saya mencadangkan usaha ditumpukan secara
efektif ke atas sektor utama yang spesifik, atau
dikenali sebagai Aktiviti Utama Ekonom1i Na-
sional (NKEAs). Ini adalah bidang di mana
ekonomi negara mempunyal potensi untuk
terus maju ke arah ekonomi berpendapatan
tinggi. Pada masa lalu, kerajaan lebih me-
mainkan peranan paternalistic dalam men-
cadang dan mempromosi sumber pertumbu-
han baru yang sepatutnya diterajul sektor
swasta. Sememangnya kita perlu memberi pan-
duan, tetapi kita berpendapat kerajaan tidak
sepatutnya membuat keputusan pelaburan un-
tuk sektor swasta.

Berdasarkan pendekatan baru NEAC yang
menyatakan bahawa sektor swasta perlu me-
macu pertumbuhan, kerajaan mestilah me-
ningkatkan peranannya sebagai fasilitator ke-
pada pihak industri untuk maju. Majoriti ini-

siatif yang telah diwujudkan adalah berkaitan
semua faktor penting dalam memperbaiki hala
tuju ekonomi — untuk menghapuskan peng-
herotan pasaran dan halangan yang meng-
ogugat ekonomi kita daripada terus bergerak ke
arah rantaian nilai lebih tinggi serta meng-
galakkan persaingan sihat. Pelaksanaan dasar
inl merupakan prasyarat untuk kita meman-
faatkan sumber pertumbuhan baru. Selagi ha-
langan ini wujud, peluang pembangunan da-
lam semua sektor tidak akan tercapail.

NEAC dengan mengambil kira input da-
ripada sektor swasta mengenal pasti sektor
utama yang boleh menjadi peneraju dalam
menjana pertumbuhan tinggi - sektor yang kita
mempunyal daya saing dan berkemahiran
tinggi, mempunyal peluang menggunakan
pengkhususan dan yang memperoleh kelebi-
han sebagai pelopor (first mover advantage)
serta kelebihan berbanding tradisional (tra-
ditional comparative advantages). Banyak lagi
yang perlu dilakukan, namun bagi meraih
peluang yang ada sepenuhnya, kita perlu mem-
beri fokus ke atas sektor-sektor utama ini.

Selaras dengan proses GTP dan NKRAs, saya
komited mengadakan proses konsultasi yang
menyeluruh dengan semua pihak berkepen-
tingan, dan memastikan NKEAs akan dipilih
berdasarkan kriteria kepentingan negara. NE-
AC akan bekerja bersama-sama dengan PE-
MANDU bagi membangunkan NKEAs. Mereka
akan mengadakan Kkonsultasi dengan rakyat
dan semua pihak berkepentingan lain. Apabila
RMKe-10 diumumkan bersama dengan
NKEAs, sebuah Unit Penyampaian Ekonomil
khas akan ditubuhkan untuk menerajui proses
perubahan serta memuktamad dan melaksa-
nakan NKEAs tersebut. Masih banyak lagi
kerja perlu dilakukan untuk mengenal pastl
strategi kejayaan yang perlu dilaksanakan di
samping NKEAs yang perlu diberikan fokus.
Namun, sebagai penunjuk awal, saya mem-
berikan beberapa contoh mengenai kemung--
kinan yang boleh kita jangkakan:

Dalam sektor elektrik dan elektronik (E&E),
Malaysia boleh memanfaatkan sepenuhnya ke-
lebihan sebagai peneraju awal. Berbekalkan
asas yang kukuh, masa hadapan Malaysia da-
lam sektor ini perlu ditekankan bukan saja
dalam pembuatan tetapi dalam penyelidikan,
pembangunan serta rekaan, di mana syarikat
Malaysia memacu inovasi dan bukan hanya
mengimportnya. Antara langkah perlu diper-
timbangkan adalah pemberian insentif bagi
aktivitl penyelidikan bernilai tinggil dan me-
nyokong PKS yang menjadi pembekal kepada
syarikat besar dalam skala besar.

Industri berasaskan sumber dalam sektor
minyak sawit serta minyak dan gas akan terus
diberi penekanan. Dalam sektor minyak sawit,
inisiatif bagi pengukuhan penyelidikan akan
memacu teknologi tempatan yvang dapat me-
menuhi permintaan pasaran, seperti minyak

dan lemak yang sihat, biofuel da-
ripada biomas, kosmetik dan plas-
tik biodegradable. '

Dalam sektor minyak dan gas,
kita mempunyai juara seperti Pe-
tronas. Ia telah membina jenama
yang sangat kukuh di peringkat an-
tarabangsa dan saya percaya, kini
ia perlu membantu untuk memacu
pertumbuhan negara dengan mem-
beri sokongan lebih lagi kepada
pembekal tempatan. Walau bagai-
manapun, melangkaui sektor teras
minyak dan gas, kepakaran tenaga
Malaysia di peringkat antarabang-
sa mampu membantu syarikat un-

~ tuk berkembang di peringkat an-

tarabangsa dengan berkongsi
pengetahuan, bekerjasama dalam
pembidaan antarabangsa dan mem-
beri sokongan pada skala global.
Dengan bakat tempatan berkema-
hiran tinggi serta syarikat yang

~ mampu bersaing di peringkat glo-

bal akan memberi Malaysia satu
kelebihan yang nyata.

Dalam sektor perkhidmatan, po-
tensi sektor pelancongan masih be-
lum dieksploitasi sepenuhnya. Ma-
sih banyak boleh dilakukan untuk
menarik pasaran baru dari Eropah
dan Amerika untuk melengkapkan
pasaran dari United Kingdom dan
Asia. Kita mempunyai antara hu-
tan tertua di dunia yang kaya de-
ngan flora dan fauna serta kawasan
menyelam dasar laut yang amat me-

narik. Malaysia mampu menerajui
dalam menyediakan pengembaraan
ekopelancongan yang lestari, mem-
punyai permintaan yang amat ting-
gi di kalangan negara maju. Kita
perlu mensasarkan matlamat me-
nyediakan perkhidmatan yang
akan menarik high-end tourists,
yang ingin mendapatkan perkhid-
matan eksklusif dan bernilai tinggi.
Kita juga perlu kreatif dalam me-
nyediakan bidang baru dalam in-
dustri ini. Daripada pelancongan
kesihatan, yang mempunyai potensi
pertumbuhan yang tinggi, kepada
ekopelancongan, pelancongan pasa-
ran mewah serta pelawat yang ber-
kaitan dengan pembangunan nega-
rasebagai hab pendidikan serantau.
Masa depan industri pelancongan
adalah cerah jika kita mempunyai
visi dan kreativiti bagi menyokong
potensi pertumbuhannya.

Sebagai negara yang turut me-
ngeluarkan hasil pertanian serta
bergantung kepada import maka-
nan, terdapat keperluan strategik
bagi memberi fokus kepada pelua-
san sektor pertanian yang bernilai

tinggi. Masih ada potensi untuk me-
wujudkan nilai melalui pembangu-
nan pertanian berskala besar, ka-
edah pengeluaran hasil yang tinggi,
teknologi baru, rangkaian pemasa-
ran lebih baik yang akan mening-
katkan pengeluaran dan pendapa-
tan. Kita mesti menggalakkan per-
niagaan agro melalui amalan
pertanian bersepadu dan moden.
Memandangkan Bumipttera di
luar adalah besar di Semenanjung,
Sabah dan Sarawak, peningkatan
aktiviti pertanian moden secara in-
tensif akan menyumbang kepada
pendapatan lebih tinggi dan me-
ngurangkan jurang pendapatan. Se-
terusnya, untuk bersaing pada pe-
ringkat global, kita perlu memas-
tikan sektor pertanian daripada
peringkat penanaman sehinggalah
pemprosesan, mematuhi atau me-
lepasi standard dan amalan terbaik
antarabangsa, serta memasarkan
produk pada skala antarabangsa.

Malaysia juga berpotensi menjadi
peneraju dalam bidang teknologi hi-
jau dan membangunkan niche da-
lam industri dan perkhidmatan hi-
jaubernilai tinggi. Kita mempunyai
kepakaran dalam bidang pembua-
tan kompleks, dan merupakan pe-
neraju dalam sektor solar dan te-
naga alternatif serantau. Dengan
kejayaan terkini dalam pengkomer-
sialan produk bio-diversity, yang se-
makin mendapat tempat di kala-
ngan pengguna, Malaysia mampu
menjadi hab hijau yang menyeluruh
dalam bidang perniagaan — merang-
kumi aktiviti penyelidikan, rekaan,
pembuatan dan pengkomersialan,
kita mempunyai kemahiran dan so-
kongan sektor awam.

Terdapat pelbagai bidang yang
boleh diterokai untuk meluaskan
punca pertumbuhan. Ingin saya
memberi contoh yang lain - industri
perkhidmatan kewangan, yang me-
rupakan sektor pertumbuhan serta
pemudah cara kepada pertumbu-
han sektor lain. Potensi pembangu-
nannya boleh dilihat dalam per-
khidmatan kewangan Islam, serta
dalam derivatif pengurusan risiko
oleh peserta tempatan dan seran-
tau. Kini, Malaysia merupakan pe-
neraju perbankan dan pasaran mo-
dal Islam serta industri takaful di
dunia. Kita juga berpotensi menjadi
hab perkhidmatan kewangan Islam
bersepadu. Umpamanya, Bank Ne-
gara Malaysia kini dalam proses
memuktamadkan penubuhan pusat
kewangan Islam dan kelulusan dua
lesen bank Islam mega.

Persaingan kini bukan lagi di an-
tara negara tetapi juga bandaraya.
Bagi Malaysia melonjak ke arah
sebuah ekonomi berpendapatan
tinggi, kita mesti meraih pulangan
lumayan dengan pelaksanaan stra-
tegi untuk membina densiti, pem-
bangunan kluster dan pengkhusu-
san dalam sektor bernilai tinggi.
Menyedari peranan ini, Kuala Lum-
pur dan Johor Bahru perlu diba-
ngunkan supaya lebih sesuai di-
diami dan mampu menarik bakat
serta menjadi sebahagian daripada
perancangan bandar-luar bandar
yang lebih komprehensif dan ber-
sepadu. Kita mesti membangunkan
Kkluster yang lebih kukuh dan ber-
peranan sebagai inkubator untuk
syarikat baru, memastikan per-
kongsian perkhidmatan dan mem-
bangunkan lebih banyak perniaga-

an serta jalinan universiti. Bukti
menunjukkan, pembangunan ban-
daraya membantu meningkatkan
pendapatan penduduk kawasan se-
kitar Iuar bandar, terutama apabila
mereka diintegrasikan ke dalam ja-
ringan rantaian penawaran.

Banyak lagi sektor pertumbuhan
strategik, Malaysia berpotensi ber-
kembang. Kita mempunyai kekua-
tan di dalam industri IT. Industri
Kkreatif — kepakaran kita dalam mu-
zik, filem, kesenian dan budaya —
boleh menjadi sektor penting pada
masa hadapan. Dengan asas yang
kukuh dalam kepakaran di bidang
perubatan, saintifik dan pembuatan,
kita boleh menjadi pusat serantau
untuk sektor bioteknologi dan sains
hayat yang berkembang pesat.

Saya menyeru agar syarikat, pe-
labur dan usahawan Malaysia me-
rebut peluang serta menjadi juara
serantau malah pada peringkat glo-
bal. Kita perlu mewujudkan polisi
intervensi bersama untuk menjadi-
kan ini satu realiti. Syarikat yang
menunjukkan inovasi dan berpan-
dangan jauh dalam membentuk dan
mencergaskan semula aktiviti akan
mempunyai prospek cerah menjadi
peneraju dunia pada masa hadapan.

KERJASAMA AWAM-SWASTA

Jika Malaysia ingin mencapai
matlamatnya, kita harus membina
hubungan strategik, kuat dan teguh
serta dipacu pasaran berasaskan
permintaan yang menghubungkan
sektor pertumbuhan kepada MEB.
Saya telah menyentuh beberapa
strategi, termasuk pemodenan sis-
tem pendidikan ke arah melahirkan
tenaga kerja bertaraf dunia; pem-
baharuan fiskal berhemat yang
membawa lebih banyak keseimba-
ngan kepada rangka kerja hasil dan
perbelanjaan; serta langkah mesra
pasaran yang berkesan bagi me-
mastikan rakyat mendapat manfaat
daripada pendekatan baru ini.

Namun, asas kepada semua stra-
tegi ini ialah kefahaman yang baru
dan jelas mengenai peranan pernia-
gaan dan kerajaan. Pada masa sama,
kerajaan hanya bertindak sebagai
pemangkin dalam mencapai keka-
yaan. Kita berperanan memastikan
kestabilan, keterbukaan dan kesak-
samaan dalam persekitaran selamat
yang menggalakkan, dan tidak
menggugat atau menghalang per-
tumbuhan. Persaingan harus diga-
lakkan bagi mewujudkan pasaran
yang dinamik serta efisien dan jika
perlu, sokongan daripada sektor
awam akan diberikan. Dalam tem-
poh 18 bulan lalu, kita telah melihat
dengan jelas keperluan, di mana ke-
rajaan harus berwaspada di dalam
menjamin kestabilan ekonomi apa-
bila berlaku kegagalan pasaran.

Di dalam dewan ini, beberapa
bakat sektor swasta adalah antara
yang terbaik di dunia. Anda adalah
peneraju kepada penciptaan keka-
yaan dan pertumbuhan. Kita akan
melindungi kepentingan ekonomi
dan seluruh rakyat secara aktif,
tetapi kita juga mahukan kepaka-
ran dan pelaburan sektor swasta
untuk terus berkembang. Sekali la-
gi, untuk berjaya dalam konteks
ekonomi yang berbeza, kita perlu
melihat untuk melaksanakan se-
suatu dengan cara berlainan.

Satu daripada perubahan ini ialah
dengan menggunakan pendekatan

baru yang meluaskan peranan pa-
saran modal di bawah MEB. Ma-
laysia tidak akan berjaya, meskipun
dalam sektor utama kita, jika kekal
di takuk lama. Pencetus pertumbu-
han membawa maksud memupuk
inovasi, berani mengambil risiko
dan kreatif dalam pembangunan
produk atau perkhidmatan baru.

Bagi memudahkan pelaksanaan
MEB, menyokong inovasi sektor
swasta dan merangsang pembiaya-
an dalam perkhidmatan berisiko
tinggi serta sektor berasaskan
pengetahuan yang penting untuk
masa depan, saya ingin melihat pe-
luasan peranan pasaran modal, ber-
kembang daripada model pemerole-
han dana kepada model berasaskan
kecairan dan kepelbagaian risiko
bagi menggalakkan usahawan dan
pelabur menjadi sebahagian dari-
pada masa hadapan ekonomi Ma-
laysia yang cerah.

Pembangunan dalam pasaran
modal akan terus diperkukuh di
dalam Pelan Induk Pasaran Modal

Kedua pada“Thasa ini sedang di-

rangka oleh Suruhanjaya Sekuriti.
Saya juga melihat kerancakan in-
dustri pasaran modal seperti sektor
pengurusan dana, modal teroka dan
ekuiti swasta sebagai penentu pen-
ting dalam usaha mencapai eko-
nomi berpendapatan dan berkema-
hiran tinggi.

Sehubungan itu, Kumpulan Wang
Simpanan Pekerja (KWSP) pada ma-
sa ini menguasai pasaran ekuiti dan
bon tempatan sehingga 50 peratus
daripada volum harian Bursa yang
diwakili perdagangan berkaitan
KWSP, yang mana situasi ini tidak
sihat untuk pasaran mahupun
KWSP. Pada hari ini, saya mengu-
mumkan bahawa KWSP dibenarkan
melabur lebih banyak aset di luar
negara, dan ini membolehkan
KWSP mempelbagaikan portfolio
dan memberikan lebih banyak ru-
ang domestik untuk penyertaan ba-
ru. Pada masa ini, KWSP mempu-
nyai 6 peratus aset pelaburan luar
pesisir pantai dan jumlah ini akan
meningkat secara ketara. KWSP ju-
ga akan meningkatkan pelaburan
langsung di dalam ekonomi benar
Malaysia, sebagai alternatif kepada
pasaran pelaburan seperti pengli-
batan dalam sektor penjagaan ke-
sihatan, komoditi, harta tanah dan
pelaburan jangka masa panjang
yang lain dengan memenuhi keper-
luan KWSP untuk melindungi nilai
pulangan benar ke atas asetnya.

Dari segi institusi, Lembaga Ke-
majuan Industri Malaysia (Mida) me-
rupakan agensi utama kerajaan yang
bertanggungjawab mempromosi ser-
ta memudahkan pelaburan dalam
sektor pembuatan dan perkhidmatan
di Malaysia. Mida memainkan pe-
ranan penting di dalam transformasi
negara di bawah pelbagai fasa pem-
bangunan industri sepanjang tem-
poh empat dekad lalu. Mida juga
diiktiraf di kalangan pelabur asing
dan domestik. Bagaimanapun, ma-
sanya telah tiba untuk membuat per-
ubahan drastik bagi menjadikan Mi-
da sebuah agensi promosi pelaburan
yang lebih efektif.

Saya dengan ini mengumumkan
Mida akan dikorporatkan untuk
memberikannya lebih fleksibiliti
untuk menarik dan mengekalkan

RENCANA

Kita sudah
menunjukkan
perkembangan di
dalam bidang
pelupusan aset bukan
teras dan dalam masa
sembilan bulan yang
lepas, Khazanah
melepaskan pegangan
yang ketara dalam
Tenaga Nasional,
Malaysia Airports dan
Plus dengan tujuan
untuk meningkatkan
kecairan saham ini.
Namun lebih banyak
perkembangan di sektor
ini perlu dilakukan”

‘ ‘ Kita telah
menyemak

semula beberapa
syarikat di bawah
Kementerian Kewangan
Diperbadankan dan
agensi-agensi lain, dan
saya ingin
memaklumkan, kita
sedang
mempertimbangkan
langkah penswastaan
untuk Percetakan
Nasional Malaysia
Berhad, CTRM Aero
Composites Sdn Bhd,
Nine Bio Sdn Bhd dan
Innobio Sdr Bhd serta *
beberapa lagi syarikat”
Cabaran

‘ ‘ sekarang

memerlukan kita
menilai semula cara
kita melakukan sesuatu.
Institusi, pendekatan
dan sistem yang telah
berjaya sebelum ini
mungkin perlu
diubahsuai mengikut
perubahan landskap
global”

Rabu 31 Mac2010 | 39

BH PILIH 39A 31 (emel)

Memastikan keseimbangan kerajaan, GLC, swasta

tenaga kerja serta bakat diperlukan
untuk menjadi sebuah agensi pro-
mosi pelaburan berdaya saing pada
peringkat antarabangsa. Kerajaan
juga bersetuju memperkasa Mida
dengan kuasa yang diperlukan un-
tuk berunding secara terus dengan
pelabur untuk projek yang disasar-
kan. Mida akan dilantik sebagai
agensi pusat promosi pelaburan un-
tuk sektor pembuatan dan perkhid-
matan, kecuali perkhidmatan uti-
liti dan kewangan, bagi mening-
katkan koordinasi dan kepaduan
antara pelbagai badan promosi pe-
laburan di negara ini. Perubahan
ini akan membolehkan Mida me-
luluskan insentif secara real time
dan bertindak lebih pantas untuk
menjalin hubungan lebih efektif de-
ngan pelabur. Mida akan dinamakan
sebagai Lembaga Pembangunan Pe-
laburan Malaysia dengan mengekal-
kan akronim, Mida, yang merupakan
jenama yang telah terkenal.

Sebagai tambahan kepada pem-
baharuan penting institusi, saya
percaya, kita juga hendaklah me-
mastikan keseimbangan antara Ke-
rajaan, Syarikat Berkaitan Keraja-
an (GLC) dan sektor swasta di da-
lam ekonomi sebagai sebahagian
daripada MEB. Sebelum Kkrisis ke-
wangan Asia, sumbangan sektor
swasta kepada KDNK jelas menga-
tasi sumbangan sektor awam. Se-
baliknya, dalam dekad pertama alaf
baru ini, keadaan ini telah berubah.
Suntikan fiskal yang bermula se-
bagai kitaran keperluan menjadi
satu pergantungan dan mewujud-
kan keadaan tidak mapan.

Saya telah menyentuh beberapa
prinsip utama yang akan menjadi
asas kepada penentukuran (recali-
bration) hubungan sektor awam-
swasta; transformasi kerajaan untuk
mengurangkan birokrasi dan mem-
fokus kepada penciptaan persekita-
ran penggerak pertumbuhan; gala-
kan dan insentif untuk merangsang
inovasi dan produktiviti sektor swas-
ta; fokus terhadap sektor berasaskan
pengetahuan strategik untuk per-
tumbuhan jangka panjang; dan peng-
iktirafan terhadap kepentingan un-
tuk merebut peluang di peringkat
serantau dan global yang akan mem-
bantu pertumbuhan ekonomi.

Tahun lalu, saya menggariskan
strategi untuk melihat GLC bagi
melepaskan pegangan aset bukan
teras; memangkin dan membangun-
kan ekosistem sektor teras mereka;
dan bersaing secara adil dengan
sektor swasta. Mengenai prinsip ke-
tiga, saya mengumumkan bahawa
syarikat pelaburan berkaitan kera-
jaan dibenarkan untuk melepaskan
pegangan aset bukan teras dan/atau
aset yang tidak kompetitif.

Hari ini saya ingin mengumum-
kan beberapa langkah lanjut yang
dapat meningkatkan peluang sek-
tor swasta di samping mengeratkan
perhubungan di antara sektor
awam dan swasta.

Melangkah ke hadapan, saya in-
gin melihat GLC dan agensi milik
Kerajaan menjalin kerjasama stra-
tegik dengan sumber modal swasta
di Malaysia dalam membantu bakal
pelabur supaya lebih maklum me-
ngenai order book Kkerajaan dan
membina kompetensi nasional.
Kerjasama ini penting, bukan saja

ke arah meningkatkan strategi pe-
luasan serantau (regionalisation)
syarikat Malaysia mengambil kira
saiz pasaran domestik, malahan
memastikan sumber modal terse-
dia dan boleh digunakan dengan
segera. Di samping itu, peluang me-
wujudkan usaha sama dengan pe-
labur dari pelbagai bidang terma-
suk pelabur runcit, dan dana mu-
tual tempatan dan luar negara
kekal terbuka. Jika ini berjaya di-
laksanakan dalam skala besar, ker-

. jasama ini dapat menjadi pemang-

kin kepada satu bentuk kerjasama
awam-swasta yang unik. Kita sudah
mempunyai beberapa inisiatif me-
nuju ke arah ini. Contohnya pen-
swastaan Astro dan kerjasama di
antara Malakoff dan Tenaga Na-
sional di dalam projek utiliti di
Arab Saudi.

Kita sudah menunjukkan per-
kembangan di dalam bidang pelu-
pusan aset bukan teras dan dalam
masa sembilan bulan yang lepas,
Khazanah melepaskan pegangan
yang ketara dalam Tenaga Nasio-
nal, Malaysia Airports dan Plus de-
ngan tujuan untuk meningkatkan
kecairan saham ini. Namun lebih
banyak perkembangan di sektor ini
perlu dilakukan.

Kita akan melupuskan aset bu-
kan teras dan aset tidak kompetitif
dalam bidang di mana pemegang
saham strategik yang baru mem-
punyai potensi untuk meningkat-
kan pewujudan nilai, berbanding
jika mereka terus berada di dalam
pegangan kerajaan. Sudah tentu,
kita perlu memastikan pelupusan
ini melepasi penilaian yang ketat
demi kepentingan awam.

Proses telus akan dilaksanakan
bagi memastikan pembida berpo-
tensi sektor swasta memenuhi kri-
teria minimum, termasuk dari segi
kedudukan kewangan, rekod di da-
lam pengembangan perniagaan
dan kecemerlangan pengurusan,
serta tawaran mereka membantu
pembangunan Bumiputera dan
menjayakan gagasan 1Malaysia.
Pembida hendaklah menunjukkan
penyampaian melebihi tanda aras
inovasi dan penciptaan nilai, serta
menyokong matlamat MEB iaitu
berpendapatan tinggi, keterangku-
man dan kemapanan. Bagi mem-
bangunkan proses ini, saya men-
cadangkan satu panel penilai ter-
diri daripada ahli kewangan
profesional, pakar industri antara-
bangsa dan pegawai kanan kera-
jaan dilantik untuk menilai bidaan
sektor swasta bagi aset GLC.

Memandangkan pentingnya pres-
tasi sektor awam dan swasta di-
tingkatkan, kita perlu berwaspada
bagi memastikan pindahan aset
GLC kepada sektor swasta tidak
mengabaikan matlamat pembaha-
ruan dan penyampaian sektor
awam atau pelupusan aset yang
menjejaskan kepentingan awam.
Pada masa tertentu, ini termasuk
mengekalkan pengurusan utama
dan mengelakkan pemberhentian
pekerja secara tanpa rela. Saya se-
dar kepentingan mengkaji semula
tarif dan insentif sedia ada yang
disediakan kepada GLC jika kita
ingin menarik pelaburan swasta
dan, untuk itu, saya mencadangkan
sebarang kajian semula berkaitan
hal ini dibawa ke Kabinet.

Dengan garis panduan dan prin-

sip strategik yang jelas, saya yakin
momentum perjalanan transforma-
si GLC akan dapat terus dikekal-
kan, dan saya mengumumkan ba-
hawa Khazanah telah memutuskan
melupuskan 32 peratus pegangan
dalam Pos Malaysia melalui dua
peringkat proses pelupusan strate-
gik. Pada peringkat pertama ber-
mula serta-merta, kaedah urus tad-
bir korporat dan kawal seliaan yang
sesuai akan dipatuhi. Perbinca-
ngan menyeluruh dengan pelbagai
pihak berkepentingan akan dilak-
sanakan. Pos Malaysia akan mem-
buat persediaan untuk pelupusan
strategik dengan mengambil kira
pelbagai aspek persekitaran per-
niagaannya termasuk struktur ka-
wal seliaan, penggunaan tanah ke-
rajaan dan kedudukan serta keba-
jikan pekerja. Isu berlanjutan
mengenai pendapatan rendah se-
bilangan staf termasuk posmen ju-
ga akan dikaji semula. Bagi me-
mastikan kepentingan kedua-dua
sektor awam dan komersial adalah
seimbang, kerajaan akan melaksa-
nakan kajian terperinci dan men-
gemaskini rangka kawal selia sis-
tem pos. Di peringkat kedua, Kha-
zanah akan menggariskan proses
bidaan dan penilaian untuk memi-
lih pemegang saham baru dengan
tahap keusahawanan yang tinggi
bagi memodenkan Pos Malaysia.
Maklumat lanjut berkaitan hal ini
akan diumumkan.

Bagi mempromosikan pelaburan
ekonomi ke tahap lebih tinggi, be-
berapa lot tanah di Jalan Stonor,
Jalan Ampang, Jalan Lidcol, Kuala
Lumpur, dikenal pasti untuk diten-
der dan dibangunkan sektor swasta.
Inisiatif ini akan menjadi permu-
laan yang baik untuk lebih banyak
penjualan dan usaha sama antara
sektor awam dan swasta dalam pem-
bangunan harta tanah. Sukacita sa-
ya maklumkan kerajaan dan KWSP
akan membentuk kerjasama bagi
membangunkan 3,000 ekar tanah di
Sungai Buloh sebagai hab baru bagi
Lembah Klang. Ini akan membawa
kepada pelaburan baru yang me-
lebihi RM5 bilion yang akan mem-
berikan kesan segera kepada per-
tumbuhan ekonomi domestik, de-
ngan potensi yang besar kepada
sektor swasta untuk turut sama ter-
libat dengan lebih aktif.

Kerajaan juga secara beransur-
ansur akan mengurangkan pera-
nannya dalam aktiviti persaingan
secara langsung dengan sektor
swasta. Kita telah menyemak se-
mula beberapa syarikat di bawah
Kementerian Kewangan Diperba-
dankan dan agensi-agensi lain, dan
saya ingin memaklumkan, kita se-
dang mempertimbangkan langkah
penswastaan untuk Percetakan Na-
sional Malaysia Berhad, CTRM Ae-
ro Composites Sdn Bhd, Nine Bio
Sdn Bhd dan Innobio Sdn Bhd serta
beberapa lagi syarikat.

Selain itu, Petronas telah menge-
nal pasti dua subsidiari yang mem-
punyai prestasi baik akan disena-
raikan tahun ini. Matlamat inisiatif
ini untuk mengurangkan pengliba-
tan kerajaan sama ada secara lang-
sung atau tidak langsung dalam ak-
tiviti perniagaan yang akan men-
jadi lebih cekap jika dijalankan
sektor swasta dan memberi isyarat
jelas komitmen menggalakkan per-
saingan dalam ekonomi, mengam-

bil risiko dan merangsang pertum-
buhan ekonomi jangka panjang
yang akan memberi manfaat ke-
pada semua warga Malaysia.

Cabaran sekarang memerlukan
kita menilai semula cara kita me-
lakukan sesuatu. Institusi, pende-
katan dan sistem yang telah berjaya
sebelum ini mungkin perlu diubah-
suai mengikut perubahan landskap
global.

Pengumuman hari ini, mengenai
pelupusan baru, usaha sama sektor
awam dan swasta, serta pembaha-
ruan mengenai proses Kkerajaan
menjana pertumbuhan - mencer-
minkan komitmen kerajaan untuk
memperbaharui dan menempatkan
negara kita, guna tenaga Kkita, sya-
rikat kita dan generasi masa depan
untuk berdepan cabaran ekonomi
global yang kompetitif.

PENUTUP

Pada hari-hari pertama sebagai
Perdana Menteri, saya mengatakan
bahawa Malaysia mesti bersedia
berubah. Kita tiada pilihan, selain
bergerak menjadi negara berpen-
dapatan tinggi dengan pertumbu-
han mapan dan menyeluruh. Per-
ubahan ini tentu menyakitkan dan
jalan pintas pastinya menarik. Na-
mun, kita tidak boleh hanya men-
cari kemenangan mudah. Ia pasti
perjalanan yang membawa kesuka-
ran masa pendek, tetapi berbaloi
dalam mewujudkan masa depan le-
bih kukuh. Kita memerlukan ‘do-
rongan kuat’ yang mapan dan kon-
sisten supaya perubahan besar hari
ini menghasilkan arus momentum
yang semakin kuat dan membantu
mencapai matlamat kita.

Sedang kita pulih dari kemele-
setan ekonomi, kita akan mempu-
nyai kekuatan dan wawasan mem-
buru agenda perubahan hebat lagi
mencabar, tetapi amat perlu demi
masa depan negara? Jawapan Kita

‘ialah dengan mewujudkan peker-

jaan berpendapatan tinggi, mem-
berikan anak-anak kita peluang
pendidikan yang terbaik, serta me-
narik pelaburan berkualiti tinggi,
yang akan menjadi tema pendorong
perhimpunan penting ini.

Di persimpangan yang genting ini,
di mana kita mengimbangkan se-
jarah negara dengan masa hadapan-
nya, saya percaya kita ada kekuatan
mencapai cita-cita Malaysia.

Namun begitu, ia adalah lebih
besar daripada cita-cita ekonomi
negara kita. Ini adalah tentang ke-
hidupan lebih besar peluangnya un-
tuk generasi masa hadapan. Ini ada-
lah tentang membuka mata keluar-
ga berpendapatan rendah untuk
membantu mereka keluar dari ke-
melut kemiskinan. Ini tentang la-
pisan masyarakat kita di mana se-
tiap daripada kita mempunyai pe-
luang dan tanggungjawab. Ia
mengenai meletakkan Malaysia di
barisan hadapan ekonomi berpen-
dapatan tinggi supaya Kkita dapat
berdiri sama tinggi dengan negara
maju lain. Saya yakin - dengan
sokongan anda - kita akan memilih
jalan yang betul, bergerak ke ha-
dapan dan membina Malaysia yang
lebih saksama, kukuh dan dinamik.
Saya menyeru anda berganding ba-
hu dengan saya dalam perjalanan
bersejarah ini untuk membina ke-
makmuran dan masa depan baru
demi 1Malaysia.

